
* * * 
 
Паміж сэрцам маім i трывогай — 
Як сцяна — два крутыя парогі: 
За адным — 

дзе спагаду б чэрпаць — 
Абжываецца хіжая чэрствасць, 
За другім — 

дабрата людская 
Hi на крок ад сябе не пускае... 
Сваё сэрца выводжу на ростань... 
О, паверце, як гэта не проста 
Быць штодзённым драбільшчыкам каменя: 
Чэрствасць біць, што чарсцвела вякамі. 
Я прашу вас, добрыя людзі, 
Шчодрасць ваша хай гнеўна судзіць: 
Пракляніце, 

з парогa — 
ганіце, 

Дзе дарога лягчэй — не кажыце, 
Пакуль гэтымі в ось рукамі 
Не скрышу сваёй чэрствасці камень... 
Пыл на крылах вятроў развею, 
Ля дарогі жыта пасею... 
Я прыйду, 

я прыйду да вас, людзі. 
Хай трывога 

мне сонцам будзе! 

* * * 
 
Можна ў сцежцы змыліцца 
I дішнюю мілю адмераць,— 
Абначуеш — 
Адчыняцца добрыя дзверы. 
 
Можна ў хвалі змылівда: 
Будзе бураю ветразь пасечан,— 
Не спяшайся за борт: 
У блуканнях — надзея сустрэчы. 
 
Можна ў сонцы змыліцца: 
Дзень вясновы ударыць імжою,— 
Не бяжы наўздагон: 
Сонца там, на чужыне, чужое. 
 
Можна ў сябру змыліцца, 
Солі з'еўшы добрую тону,— 
Вер: сустрэнецца ён, 
Той. што слоў не хавае салёных, 
 
Можна ў сэрцы змыліцца: 
Натўкае бед птушка гэта,— 
Прыйдзе дзень ачышчэння — 
I смутак пакіне планету! 
 
Толькі сцежкі не будзе, 
Бераг прэч адштурхне з праклёнам, 
Сонца холадам сцісне шалёным, www.ka

I адвернуцца людзі,— 
Калі змы.ліцца 

маці ў табе 
I Радзіма. 
 

* * * 
 
Часта думаю: у барацьбе 
Лес не даў мне добрай прыпаркі. 
На этапах я не гібеў, 
Не гуляла дубінка па карку. 
 
Не было атак, амбразур, 
Не насіў парабелум на ўзводзе... 
Словам, дні свае легка вязу 
I жыву з эпохаю ў згодзе. 
 
Толькі раптам — знаёмы пагляд, 
Хітравата-іскрысты: 
«Што ж ты так разлагодзіўся, брат?.. 
Хіба мала баёў камуністам?» 
 
Што скажу я тады Ільічу? 
I якое знайду апраўданне?.. 
Я, хутчэй за ўсё, прамаўчу — 
I пайду на любое заданне. 

АПАСІЯНАТА 
 
Успамін за мяжой 
Ноччу шэра i зябка 
Пад вокнамі ходзіць імжа. 
Сны, падкурчыўшы лапхі, 
На халоднай падушцы ляжаць. 
 
Перамеран пакоік: 
Кожны крок — да Радзімы вярста... 
...Мама грае... 

Такое — 
Не стрымаюць армады застаў. 
 
Мама грае... 

Як птушкі, 
Дні маленства ляцяць з небыцця. 
Мама грае... 

Істужкай 
Заружовеў на ўсходзе прасцяг. 
 
Мама грае... 

Ахове 
Хай соладка сняцца чыны. 
Мама грае... 

Бетховен 
Да сонца 

выводзіць чаўны. 
Расступаецца морак. 
«Хутка стрэнемся, родныя, зноў.. 

Хутка зведае вораг 
Гэту сілу — 

ночы без сноў! 
 
Не арлом двухгаловым 
Узнята на крылах зара! 
Ленін піша: 

агністыя словы 
У бой ідуць з-пад пяра. 
 
У задумным паглядзе 
Праменьчык санаты звініць: 
«Добрай раніцы, Надзя!..» 
...Дзень новы 

эпоху 
граніць. 

www.ka
mun

ika
t.o

rg



РОЗДУМ 
 
Пакуль па сцежках сонечнай зямлі 
Праходзіір май у замеці пялёсткаў — 
Ніколі не скажу пра вас «жылі», 
Равеснікі ваеннага узросту. 
 
Было мне дзесяць. Сёння — трыццаць пяць. 
I кожны год, над кожнаю хвілінай 
Мільёны куль — 

звіняць, 
звіняць, 

звіняць, 
Лютуюць бомбы i шалеюць міны. 
 
I кожны год равеснікамі мне 
Становяцца ўсё новыя салдаты, 
I кожны год расце мой доўг вайне, 
Бо хлопцы 

не вяртаюцца дахаты. 
 
Расой чырвонай апаліў траву 
Хтось за мяне ў той чорнай крутаверці. 
Чым адплаціць, што я жыву? 

Жыву, 
Хаця маімі 

стаць маглі 
ўсе смерці. 

* * * 
 
Як легка наперад глядзець — 
Калі табе дваццаць. 
Адзвоніць асенняя медзь — 
Як цяжка назад азірацца... 
Як цяжка збірацца ў шлях, 
Глухі, бессустрэчны... 
...Далонь у тугіх мазалях, 
Часоў супярэчнасць, 
На шыбах трапічная стынь, 
Акраец жытняга хлеба — 
Не маюць апошняй вярсты: 
Паўторыцца ўсё пад небам. 
Паўторымся, можа, i мы, 
Ды толькі не будзе спаткання: 
Час, як страла, прамы 
Не знае вяртанняў. 
Між зор, 

між палёў — 
кватаруй — 

Нязнанай планеты полюс... 
Не скажаш, 

не крыкнеш «Даруй»: 
Не ўчуе ніхто i ніколі. 
Усім, 

каго ў сэрцы насіў 
I горам азмрочыў чорным,— 
Як тысячы Хірасім — 
Адно засталося: УЧОРА. www.ka

Hi СЁННЯ, ні ЗАЎТРА - 
няма 

Прад гэтай бяздоннаю прорвай... 
...Час, не віхурся ж дарма, 
Сзрца мае пераворвай! 
Шчодры рабі засеў — 
Не позна яшчэ! 

А потым — 
Хай б'ецца да сёмага поту: 
Людзям дабрату нясе. 

* * * 
 
Ці бог ішоў з парадай? 
Ці сам адкрыў сакрэт? 
Я знаю гэту радасць — 
Тварыць нанова свет! 
 
Праменістае вочка 
Расінкі лугавой 
Кацілася клубочкам, 
Як ціхі роздум мой. 
 
I кожная лісцінка 
Мне пушчаю была. 
I кожная пярынка — 
Узмах тугі крыла. 
 
I чорным ліхадзеем 
Гарэў анёл-бялюсь. 
I кожная надзея — 
Як маці-Беларусь. 
 
I кожная дзяўчынка — 
Зацяты плач удоў. 
I кожная хвілінка — 
Дакор былых гадоў... 
 
Таемныя арбіты 
Спадалі за сялом... 
Мне ўсё тады адкрыта www.ka

I ясна ўсё было. 
 
Жаўрук вячэрне-шэры 
Мне вечнасцю звінеў. 
I знакі на паперы. 
Прарочыя? 

Ці не?.. 

* * * 
 
Смутак — начны валадар — 
Працяты сонечнай шпагай! 
Коціцца, коціцца шар, 
З вогненнай брагай! 
Хмарка, як цixi лес, 
Вяслуе ў ружовым прасторы. 
Ліхтаршчык высокіх нябёс — 
Жаўранак — 

тушыць зоры. 
I нібы выклік журбе — 
Песня ўзыходзіць над хатай. 
Дзень мой, вітаю цябе! 
I абнімаю, як брата. 
П'ю 

твой гаючы настой, 
На горкіх вятрах мацаваны, 
Заручоны з грознай вярстой, 
З рабінавым клічам заранак. 
Мне б спорыцай — долі людской, 
Іншай i лепшай — не трэба: 
Ладзіць мазольнай рукой 
Лес 

i зямлі, i неба. 
Дзень мой, вядзі да людзей! 
Толькі не смейся крута, 
Калі на чало ападзе 
Вечарам думны смутак... 

ПАЧАТАК 
 
Яго лічу не з той пары, 

калі 
Я ад калыскі да стала праклыбаў, 
Калі ўсе сцюжы для мяне былі 
Малюнкам хітрым — шэранню на шыбах, 
Мой шлях жыццёвы ў той пачаўся дзень 
Як маці мне дала бутэльку з квасам 
I, агуркоў паклаўшы ў кішэнь,— 
Каб не ўпадаў у грады самапасам — 
Сказала перад гуртам малышоў: 
«Шануйся,— 

працаўнік цяпер ты ў хаце... 
I з гонарам нязвыклым я пайшоў 
За статкам збродлівым галёкаць i ганяцца 
Ну i паганы ж бог 

гусей стварыў!.. 
Во папасці б яму 

сваю жывёлу! 
На неба сёмае уцск бы без пары, 
Падпаскаў прыхапіўшы ўсіх — анёлаў... 
Так думаў я... 

А восень неўпрыкмет 
На покут сядзе, весела даводзіць: 
«I ўсё ж твой бог памазгаваў як след: 
Чаму не жыць са скваркаю у згодзе?..» 
Даўно было ўсё... 

Сталасць настае... 
Я знаю бога! 

Я — малюся 
Ўсясільнай працы, хлебу на стале, 
Рукам мазолістым — 
Малюся! 

* * * 
 
Сакавік. Дажджы асеннія... 
Над зямлёй, 

як гнёт, 
цыклоны. 

Дзе ты, сонца з цёплай сеўняю 
Ці не злопалі 

цыклопы? 
Я ix знаю, ненажэрных: 
Па кавалку парасхопяць, 
Напяхцераць самі чэравы, 
Баль адваляць 

для цыклопіх. 
Сонца кропелькі адборныя 
Папрыладзяць, 

аднавокі, 
Да ілбоў: 
«Мы ясназорыя!» — 
На ўвесь свет пачнуць галёкаць. 
...Сакавік. Дажджы асеннія... 
Дзе вясёлак светлых кроквы? 
Дзе вы, 

веснавыя геніі? 
Сонца — 

чуеце? — 
ў цыклопаў. 

ВЯСНА ІДЗЕ 
 
Яшчэ зіма пад кліч вятроў-гарністаў 
Ладкуе снегавую маскіроўку, 
А сонца ўжо свайму тэлеграфісту — 
Праменьчыку — перадае шыфроўку. 
I кропкі кропель звоняць капяжамі: 
«Усім! Усім! 

Глядзіце — не праспіце!» 
Скідаюць футры дружна гараджане, 
Вяскоўцам сняцца перапёлкі ў жыце. 
Галінкі ўскалыхнуліся на дрэвах 
I радасную вестку шлюць карэнням. 
А бор стары на сонечных угрэвах 
Гатоў сыпнуць пралескі шчодрай жменяй. 
З трывогай весняй вырай галасісты 
Ўглядаецца ў абрысы карты зорнай... 
...I вось аднойчы шугане ўрачыста 
Жаданы дзень — як песня, непаўторны. 
Люблю цябе, крылаты летуценнік, 
Імклівы Красавік Надзей i Думак, 
Калі змятаеш ледзяныя цені 
Няпэўнасці адкормленай i суму. 
Ідзе вясна. I славы ёй не трэба: 
Людзей усмешкі ёй мілей за лаўры. 
Ідзе вясна. I крылы прагнуць неба, 
I сонца б'е ў агністыя літаўры. 

* * * 
 
Саракі — веснавое свята 
з гайданнем на арэлях: 
каб усё збылося. 

Вылятаюць 
сорак выраяў, 
Сонца сорак стрэл пасылае. 
Чараўніцы з надзеяй шчыраю 
Аж пад неба 

вясну люляюць. 
Замаўляюць добрай сілаю 
Маладзецкую сілу лютую: 
Хай адзін галубіць ды мілуе, 
Сорак сохнуць хай ды пакутуюць... 
Саракі... 

Гайданка да вечара 
На шчымлібых звонкіх арэлях: 
Тугой — 

на сэрцы хлапечыя, 
На дзявочыя — 

шчаслівым вяселлем,. 
Сорак вяровак 

парваць, 
Сорак галоў 

зламаць... 
Саракі... 

ПЕРШЫ ГРОМ 
 
Як бухне той бубен вясновы, 
Наине навальніца гужы, 
Пакінуўшы хованак сховы, 
На выган маленства бяжыць — 
У сто перакрутаў куляцца, 
Дзе спее рамонкавы дым, 
Каб грозных грамоў не баяцца 
Hi сёлета, ні праз гады. 
А неба спагадна вуркоча: 
Забудзь на пасаду i чын, 
Хоць поступ паважна-прарочы — 
Кульнуцна ёсць многа прычын! 
Вы толькі — нікому нічога 
(А скажаце - перажыву): 
Як некалі, зноў басаногі 
Качуся клубком у траву! 
Куляюцца дрэвы i хаты, 
То неба сінее, то бэз. 
А гром — аблачынна-калматы — 
Марудна сплывае за лес. 
Па гулкіх ярах i лагчынах 
Узахліпкі мчацца руччы, 
I неба з вясёлай ляшчыны 
Вясёлыя гне абручы. 

ЗМЯРКАННЕ 
 
Усюды лад, усюды згода 
I цішыня 

на той мяжы. 
Над полем спелым 

хлебны водар 
Бушуе, быццам у дзяжы. 
Ад неба вечнасцю таемнай — 
Калі прад ім ты толькі сам — 
Сурова вее. 

I нядрэмна, 
Адточана 

звініць каса, 
Што над табой была узнята, 
Калі адчуў ты першы раз 
Вось гэту вышыню над хатай, 
Адчуў, як зоры важаць час... 
I вось — 

прад Космасам халодным, 
Дзе ходзіць вогненная раць, 
Стаіш — 

бяссільны i свабодны... 
О, як жа, 

як жа паміраць, 
Калі не ўбачыш болып ніколі, 
Як з гэтай цёплай цішыні 
Выходзіць месяц на прыволле, 
Не затуманены ані; 
Як, сонца ўскінуўшы за плечы, 

У золь бяроз, у сінь асін 
Пайшоў — не адгукнуўся вечар., 
Ці не было яго 

зусім?.. 

* * * 
 
Устаньце, мёртвыя тыраны 
Усіх народаў i эпох!.. 
I вы, піто не прайшлі па рангу, 
Хоць дужа вабіў той парог... 
 
Злязайце з будучых прастолаў, 
Сыноў i праўнукаў багі... 
Ірву — бясплатна i вясёла — 
Бяссілля вашага кругі! 
 
Не літасцівы летуценнік, 
Я кола вечнасці кручу: 
Прыйдзіце, ўвенчаныя цені, 
Хоць кроплю радасці адчуць. 
 
Не закайданены разбоем, 
Зладзействам, подласцю, крывёй, 
Над вашай чорнаю гульбою 
Малюся вольнасці сваёй. 
 
Травінка мне не суліць шкоды, 
I звер не тоіць злосці мне, 
Не прада мной у непагоду 
Бярба ў паклонах стан свой гне. 
 
Без напамінку, без прынукі, 
Без руж напышлівых i змоў 
Сяброўства цвёрдая зарука 

Прыходзіць да мяне дамоў. 
 
Бяседы буйная вяршыня 
Не страшыць здрадлівым каўшом. 
I ў сне не падае на шыю 
Рука жанчыны палашом. 
 
Вам, толькі вам не знаць свабоды. 
Тыран — нявольнік з веку ў век. 
У сведкі клічу ўсе народы: 
Я — самы вольны чалавек! 
 
Бо ў сілу вашую не веру 
Hi на вяршок, ні на мікрон. 
Даўным-даўно — да нашай эры 
На сметнік выкінуў свой трон. 

* * * 
 
Сплывае гук, а думка застаецца — 
Як дрэва ў шалясценні залатым. 
Вось так i мой аднойчы ліст сарвецца 
На рубяжы маўклівай цемнаты. 
 
Не трэба слёз. I слоў не трэба плоскіх... 
Над пылам прыдарожнае травы, 
Над ростанню хай гірагучыць Чайкоўскі, 
Не ўчую, можа, я — 

дык чуйце вы! 
 
Праз небыццё ўсплывуць акорды Шостай 
I вынесуць на тую быстрыню, 
Дзе адзвініць блішчастай медзі доступ, 
Каб зноў вярнуць бяздушна ў цішыню. 
 
Пяском шархоткім сыпанепца скерца 
На вечка, нібы лівень малады. 
I ўспыхнуць, як вясёлкавыя шкельцы, 
Пакінутыя мной мае гады. 
 
Над галавой нявысненая песня 
Кружыцца будзе ціха... 

Так парой 
Лунае птах, садзіцца ў паднябессі 
На крону, што ўжо знішчана пілой,., 
 
Разыдуцца сябры хадой няцвёрдай. 

А мне — адвечны хлеб, на кожны дзень: 
I цені, як застылыя акорды, 
I музыка, халодная, як цень... 
 
Ды часам адзінокая жанчына, 
Дзе ўзносіць камень шэрае плячо, 
Панікне на далонях успамінаў 
Бяссоннаю тугою — снегам шчок. 

Б Е С С М  Я Р О Т Н А С Ц Ь 
 
Памроіцца: 

на дымных рубяжах 
Чырвоны след мой вея замятае 
I жудасць крумкачовага крыжа 
На небе чорнай зданню прарастае... 
Тады ляці галубкай да мяне: 
Убор сястры — крылата-беласнежны — 
Далёкім усяамінам ахіне, 
Праяснінь памярцвелую бязмежнасць. 
Схіліся над прадоннем нематы 
I раны забінтуй мае паціху. 
I гневам міласэрнай дабраты 
Прэч адгані няпрошанаг ліха. 
Хай крыжык твой чырвоны праз імжу 
Мне зоркай пуцяводнаю засвеціць — 
I я ўзнімуся, 

ворагу скажу 
Аб тым, 

што бессмяротнасць 
ёсць на свеце! 

РАЗМОВА З БУСЛАМ 
 
Гаспадар бярозы расахатай, 
Адкажы — табе з вышынь відаць,— 
Колькі яшчэ будуць аўтаматы 
Над дзяцінствам нашым клекатаць? 
Колькі сноў яшчэ вайна атруціць, 
Колькі душы будзе дратаваць? 
I дакуль трызнення чорны труцень 
Будзе сонца наша выпіваць? 
Гаспадар бярозы расахатай, 
Не маўчы... Ці ж ты ўсяму віной, 
Што разносіў немаўлят па хатах 
Перад той вялікаю вайной?.. 
Калі сыпаў нанач пад падушкі 
Казак залатую буркатню, 
Ці ж ты ведаў, што азеўраць пушкі 
Жэралы свае насустрач дню? 
Што ж маўчыш: суцішыў клекатанне, 
У паглядзе — даўняя туга?.. 
Памагай, браток, людзям старанней, 
Як твой дзед i прадзед памагаў. 
A калі на сэрны смутак тоіш, 
Дык скажы мне, не адводзь вачэй, 
Нас ужо ў хаўрусе будзе двое, 
I цяжар тады ўдвая лягчэй. 
Падзяліся ж даўнім сваім болем. 
Вось табе — сяброўская рука. 
Не журыся больш аб нашай долі: 
Нам ужо цяпер — не прывыкаць! www.ka

Хлебанулі гора мы нямала — 
Дзеці на ваенным рубяжы... 
Каб зямлю не збіла зноў навала, 
Нам яшчэ, брат, доўга трэба жыць... 
Зноў i зноў вяртаць нас будзе одум 
Да сцяжын, дзе вырасла бяда. 
I вайны сярэбраны куродым 
На чупрынах будзе асядаць... 

* * * 
 
Зраселы голас перапёлкі 
Бяжыць праз поплаў нацянькі. 
Як неба зорнага асколкі, 
Гараць у вокнах аганькі. 
Над грывай лесу маладзее 
У светлай згодзе маладзік. 
Спяшайся з добраю надзеяй 
I стому змрочна не судзі. 
Яна па жылах разліевда 
Бунтоўным сокам маладым. 
Яна рукою абаўецца, 
Асмужыць пасмаю, як дым. 
Яна прышэпча, заласкоча — 
Ты будзеш бог з усіх багоў!.. 
...Гараць агні — бяссоння вочы. 
Каго ж ім прагнецца, каго?.. 
Хай нецярплівае чаканне 
Сваім святлом не абміне! 
Хай мроіцца праз ноч світанне — 
Усім-усім, 
I можа,— мне... 
Каб не спыніцца ля парогa: 
Ці двор не той? 
Ці я чужы?.. 
Як вечнасць — 
Доўгая дарога, 
I вокан чорныя крыжы. 

www.ka
mun

ika
t.o

rg



* * * 
 
Залатая лінія дажджу... 
Сонечна i хмарна над ракою. 
То трывогу ў сэрцы разбуджу, 
То надзею буду піпь запоем. 
Я гакі, як гэты летні дзень,— 
Сонечны i хмарны ў адначассе: 
На адкым плячы звініць прамень, 
На другім — слата ў клубок звілася... 
Засмяешся — сумна стане мне, 
Не ў гуморы — я ў адказ спяваю... 
Дзе ж яна, вясёлка, што самкне 
Студзень мой з тваім гарачым маем?.. 
Ці святой сярэдзіны шукаць? 
Ці, як чорным сонцам, 

галавою 
Узмахнуць чарнявай — 

i гукаць 
Ласку тваю — рэха баравое?.. 
Залатая лінія дажджу... 
Мы ідзём паціху над ракою. 
Я табе ніколі не скажу, 
Шчасце мае дзіўнае якое... 

А ГОЛАС ЗАСТАЎСЯ 
 
У белым адчаі 
Зямля анямела, 
Як гусі крычалі 
З нябёс азалелых. 
 
Што бачыў той статак — 
Не скажа змярканне: 
Дарогі пачатак 
Ці вечнасць расстання? 
 
Мы доўга глядзелі 
У зазімныя далі, 
Бы кроплю надзеі 
Сабе пакідалі. 
 
А вырай хаваўся 
За лесам далёкім. 
А голас застаўся, 
Як птах адзінокі: 
 
«I ты адлятаеш, 
I ты прылятаеш — 
Ды песня не тая 
I праўда не тая...» 

СЦЭНКА 
 
Ён ля сябровак пеўнікам скакаў: 
То шморгне за касу, то штурханецца. 
Між ix адна, 

цярэбячы рукаў, 
Не заўважала быццам 

тых каленцаў. 
 
Ці чорт, ці бог, нарэшце, падкузьміў: 
Ён i яе штурхнуў. Дзеля парадку. 
I ў вочы глянуў. I перад слязьмі 
Знямеў, як перад страшнаю здагадкай. 
 
I толькі віхарок на галаве 
Тапырыўся ў здзіўлёнасці бялявай... 
Пяском знянацку пырснуў сухавей... 
Канчалася дзіцячая забава. 

*  * * 
 
Рэкі дзяцінства — 
Самыя гдыбокія, 
Дрэвы дзяцінства — 
Самыя высокія. 
Нівы дзянінства — 
Самыя шырокія, 
Сцежкі дзяцінства — 
Самыя далёкія. 
Ночы дзяцінства — 
Самыя кароткія, 
Сны дзяцінства — 
Самыя салодкія. 
Крыўды дзяцінства — 
Самыя слязлівыя, 
Забавы дзяцінства — 
Самыя смяшлівыя... 
Рэкі 
Мялеюць, 
Дрэвы 
Ніжэюць. 
Нівы 
Вузеюць, 
Сцежкі 
Карацеюць. 
Ночы 
Даўжэюць, 
Сны 
Гарчэюць, www.ka

Крыўды 
Смяшнеюць, 
Забавы 
Слязнеюць... 
Што ж гэта, 
Што ж гэта 
Робіцца, братцы? 
Куды 
Ад навалы такой 
Схавацца? 

* * * 
 
Дрыготкая бярозка пад акном, 
Як адзінца, калыша ліст змарнелы. 
Замкнуўшы сонца, сквапны аканом — 
Асенні дзень — 

блукае адубела. 
I будзе так, пакуль сухі мароз 
Заломіць на трыццатае калена. 
I будзе так: 

панура, без пагроз 
Дождж наступав — нетаропка, лена... 
Дзіравы стаў, ці што, нябесны дах? 
Плюшчыць, сячэ з халоднаю прыпаркай. 
Тапырацца шпакі на правадах... 
Сарваліся... 

Знікаюць чорнай хмаркай... 
I вечарэе ранішні прасцяг... 
Пружыніцца рачулкі стынь тугая. 
На ўзгорку — 

хвойнік, як вясновы сцяг, 
Вечназялёным полымем шугае. 

ПЕСНЯ 
 
Вы чулі 

салаўёў надрэчных?.. 
Без песні той i я 

аглух... 
I трызніць даўнім-даўнім нечым 
Пласцінкі грамафоннай круг. 
I хісткім Ноевым каўчэгам 
Плыве 

зялёны гай адзін, 
Што салаўя прыгрэў начлегам 
I на пласцінку пасадзіў. 
Круціся, шэры летуценнік, 
Іголкай прама ў сзріха 6і! 
Забытай песні дзіўным ценем 
Трывогу ў сем кален трубі: 
«Аб чым ты, круг, раскажаш сыну 
I што — калі не адвяду 
Ад той апошняй, салаўінай, 
Ад песні — тапароў бяду?..» 

ДУБ У ЧАТЫРОХ 
ВЫМЯРЭНЫЯХ 
 
На небе сёмым, быццам на палку, 
Ён веццем плечы трэ маладзіку, 
A каранямі хвошча ў падзямеллі 
Чарцей, 

бы дружка коней на вяселлі. 
Камель — як печ: 

раздаўся ў сем абхватаў — 
Стагоддзямі абветраны, шурпаты... 
Каб зрэзаць дужага, 

здавён казалі людзі, 
Піл не было, 

няма, 
ды i не будзе! 

* * * 
 

Івану Ласкову 
Асенне-адзінока чараты 
Дзяліліся апошняю скарынкай — 
Сваёй тугой... 

Ды глыбу нематы 
Прарэзала надозімкам травінка! 
 
Загаманілі пушчы ува мне, 
Сівых нябёс грымотныя сакрэты,— 
Прапрашчураўскі дух не здзірванеў, 
I ад хады ўгінаецца планета! 
 
З далёкай далечы — 

туды, 
туды, 

туды - 
I бог, i цар, i воінскі начальнік, 
А сэрцам яшчэ ходзяць халады, 
А песня прарастае у адчаі. 
Туды, 

туды - 
надзею саграваць 

На даланях палян удзень i ў зацем.. 
I ўжо зямля мая — здалёк чуваць — 
Спяшаецца насустрач, нібы маці. 

АБ РЫФМАХ 
 
У век наш 

умеюць сціло грымаць 
(Штука не хітрая — 

не хлеб сеяць), 
А там 

i да рыфмы — 
пяром падаць, 

А там — 
i да 

адысеі... 
Думка 

вавёркай сядзіць у дупле. 
Зубы — іголкамі, 

не схопіш з налёту. 
Ды спосаб ёсць — 

вярней, чым дуплет: 
Падтэкстам смалі, 

бы шротам! 
У іншых 

выходзіць яшчэ гладзей: 
Як тарэадоры чырвонай хусцінай, 
Рыфмаю менцяць, 

каб сэнс-ліхадзей 
Раз'юшаным быкам 

на рогі не ўскінуў. 
I слова, 

раскручанае, нібы ваўчок, 
Ідзе па экстра-тарыфу, www.ka

Бо не над стрэмку, 
не пад сучок — 

Складна усё, 
у рыфму, 

Заказчыкі пруць, 
як асва на ялей: 

«Пісьыо ад імя.,.», 
трыбун узвышшы, 

Праект, 
рэзалюцыя, 

юбілей... 
Тут не зрыфмаваўшы, 

як не пасаліўшы. 
I я награшыў... 

Уяўляецца мне: 
Сяду за стол 

юбілярам-рыфам 
I трынаццацігадовым баском 

піянер 
Пачне віншаванне... 

у рыфму,— 
О страшны мой суд! — 

ды гэта ж я сам, 
Каб юбілей адзін апяялі, 
«Пэрлаў» гэтых 

калісь накрасаў, 
А яны — 

толькі прозвішча памянялі... 
...Грымі, 

паэзія, 

праз далячыні i час! 
Я не стану крычаць: 
«Рыфмы — на смецце 
Але — 

i сваімі словамі іншы раз 
Вучыцеся гаварыць, 

дзядзькі i дзеці... 

ВЕЧAPAM НА ПРЫЗБЕ 
 
Дзень 

кнігу 
лixa 

дагартаў... 
«Раман» закончыўся няярка: 
Адна — збіраецца ў свінаркі, 
Другі — начальствам сёння стаў. 
 
Якім начальствам! — драбяза: 
Загадчык пункта племяннога... 
— Ты, Клаўдзія, як той казаў, 
Каб так сказаць, дык i нічога... 
Але, 

абмеркаваўшы ўсё... 
— Як хораша пяюць вяснянку!.. 
— Эт, хтось вішчыць, як парасё, 
Сказаць, някормленае зранку... 
Дык вось, абмеркаваўшы так, 
Ну, словам, гэткім самым чынам... 
— А зорак, глянь! Нібы мастак... 
— Ды не трашчы ты без прычыны!.. 
Інтэлігенцыі у нас — 
Каб незамужняй — малавата: 
Дакторка трапіла — i раз! — 
Як кажуць, аграном сасватаў. 
Я ж пры рабоце пры сваёй... 
— Ах, дурачок ты мой чубаты!.. 
— Што, што?! Не надта о-ё-ёй, 

I розум мой, таго: не кратай! 
— Вунь знічка коціцца! 
Хутчэй 
Жаданне лепшае загадвай!.. 
— Ды, гэта во... яно яшчэ, 
Сказаць, запраўлю ўсёй брыгадай!.. 
 
...Дзень 

кнігу 
ціха 

дагартаў... 
«Раман» закончыўся няярка: 
Адна — збіраецца ў свінаркі, 
Другі — начальствам сёння стаў... 

АПОШНІ ДАКЛАД 
 
Ціт Лузік (на фоне, у нашым раёне) 
Не вельмі ўжо так каб з вялікіх багоў. 
Hi волас не ўпаў, ні сівінкі на скронях — 
Хоць меліся віды на гэта ў яго!.. 
Бо як жа — у справах вучоных ён дока, 
Ідзе да вяршыняў, сказаць, з усіх ног: 
Паўгода карпеў, a нi скокам ці бокам — 
Пяць кніжак 

раскласці на вытрымкі змог! 
I вырас ва ўласных вачах на паўметра: 
«Цяпер на акругу на ўсю праслыву!» — 
З маланкаю папка, пагляд, як у мэтра, 
I тэзіс адзіны на ўсю галаву: 
«Даклад? Без цытат?! Гэта ж страва без кропу! 
Сказаць карацей — немата, цемната...» 
Усе недахопы, усе перахопы 
Цыгатай, як венікам, ён вымягаў. 
Вам гутарка трэба наконт апаросу? 
Хвілінку цярпення — 

заходзьце праз дзень 
I будзеце ведаць, як рымскі філосаф 
Да нашае эры на гэта глядзеў... 
Сям'ю падтрымаць? 
Ёсць такая цытата! 
Мацней за цэменту змацуе вам лёс: 
Дзяцей нагадуеце поўную хату, 
I ў сне больш не стрызніцца злы перакос... 
Ну, словам, да Лузіка — як да шаптухі: 

Райзагі, райнамы i іншы народ. 
А той як аздобіць прамову, дык слухаць 
Ноч цэлуго будзеш, разявіўшы рот. 
Бадай, i жылі б мы, не знаючы гора, 
Ды трэба ж — страслася такая бяда: 
На рэчцы купаўся наш Лузік учора, 
Цытатнік — на беразе ў схову аддаў... 
I рантам вада 

то пацягне за ногі, 
То ў нос зацвіркоча, то плюхнецца ў рот,— 
Ну саменькі момант прасіць дапамогі, 
«Ратуйце» — крычы — i збяжыцца народ. 
Ратуйце? — 

Крычаць без цытаты? 
Ну што вы 

Еузуецца Лузік на ўсе плаўнікі... 
«Цытату!» — A ўжо 

з галавы тыя словы 
Разбегліся, як з карабля пацукі. 
— Цытату! Цыта... — i нырае да ракаў. 
Узнімецца — 

зноўку: 
— Цытату! Цыта... 
...Быў гэта апошні даклад... 

Небарака 
Учора на рэчцы яго прачытаў. 

ЕХАЎ ДЗЕД ДАДОМУ... 
 
Пэўна, вас не ўражу: 
Дзед мой — проста дзед. 
Пры вусах паважных 
I пры барадзе. 
Да навукі прыткі, 
З тэхнікай дружыў. 
Толькі перажытку 
У транспарце не зжыў,— 
Hi табе аўтобус, 
Hi табе цягнік: 
Дзед сваёй асобай 
На кані прывык. 
Клічуць на вяселле? — 
Дрўжкі ды радня 
На машыну селі... 
Дзед запрог каня. 
Гэтак i дадому 
Пакацілі ўсе. 
Ну, а дзед, вядома, 
У развалкі сеў. 
Лейцы напружыніў, 
Глядзь — бяжыць дружбак: 
У палку служылі 
Разам як-ніяк! 
— Ды заехаў вось бы 
На хвілінак пяць... 
Дзед уважыў просьбу: 
Трэба начаваць... 

Потым клікнуў цёзка, 
Потым кум ды сват... 
Ехаў дзед праз вёску 
Тыдзень акурат. 
Тут i перазовы 
Падаспелі ўслед. 
— Эх, гуляй, кірзовы 
Тупнуў ботам дзед. 
Бабцы, нібы з раю, 
Тэлеграфаваў: 
«Выехаць няма як: 
Пугу нехта ўкраў». 

НА ЧАЦВЁРТЫМ ДЗЕСЯТКУ 
 
Мне сягоння не спіцца. 
I ўчора не спалася... 
Можа, сквапнасць лісіцай 
Лезе: «Мала ўсё... 

мала ўсё»? 
Можа, ўкраў? 

Ці змахлярыў? 
Можа, нечысці нейкай 
Я прадаў на базары 
Душу за капейку? 
Мо, як пень, закахаўся 
Па лысіну самую, 
Што прыкрыць нахітраўся, 
Каб не ззяла рэкламаю? 
Ці сябры адцураліся — 
Не заманіш i чаем? 
Ці ў сям'і амараліцу 
Сусед прыкмячае? 
Ці няма ў працы ладу — 
Прытаміўся, нябога? 
Дык, здаецца ж, парадак. 
I нічога такога... 
...Як i ўчора не спалася — 
Зноў не спіцца сягоння... 
Недзе сорак падкралася — 
I з парогa не згоніш... 

СЛОВА 
 

Рыгору Барадуліну 
Усё размерана на свеце: 
Радзіны i хаўтурны звон, 
Святы спакой i ліхалецце, 
Пяшчоты слодыч i праклён. 
 
Не падуладна толькі слова 
Халоднай пэўнасці акоў. 
Яго бунтарныя высновы 
Вастрэй адточаных штыкоў. 
 
Яго судзілі i каралі 
З упартай мудрасцю аслоў. 
Яно прайшло праз дні i далі 
I ў новых сэрцах прарасло. 
 
Якім агнём яно заззяе, 
Які над ім успыхне знак 
Hi я, ні ты — ніхто не знае.. 
Давай памолімся, аднак: 
 
Займайся на заходзе, ранак! 
У студзені крышыся, лёд! 
Будзь, як маланка, нечаканы 
Слоў неразгаданых 

палёт! 

СЯЛІБА 
Дыялог праз гады i ростані 
 
I 
- АГНЁМ ВАЗЬМІСЯ, 

ЧАС ТОЙ I ТОЙ ДЗЕНЬ... 
Я памяць крэсліў 

безліччу дарог, 
Я память засціў 

стромамі падзей... 
Я зноў — 

к табе, вясны маёй парог... 
На сцежкі тыя, дзе нябе сустрэў, 
Хай словы, 

як пялёсткі, 
ападуць... 

Да родных берагоў, да родных стрэх 
На споведзь сэрца грэшкае вяду. 
 
* * * 
Той край, 

імшарны, з сумам верасоў, 
Дзе цар - 

ядловец, нізенькі пярэстар, 
Дзе цецярук пад чорнае крысо 
Хавае ў дождж па сем цяцер пярэстых, 
Дзе валіць з ног цвярэзнікаў чабор, 
Нібы пяршак найпершай самай пробы, 
Дзе выжыла адно найменне — 

бор — 

Як выспа паміж лядаў, расцяробаў, 
Дзе прагная сасна дае засеў 
I б'юць крыніцы з вечнаю надзеяй, 
Дзе з году ў год ляснік Якім лысеў 
I ціха старадрэвіны радзелі,— 
Той край — 

мая радзіма... 
...Між лясоў 

Асеў бягляк-паганец 
днём асеннім. 

Дуброву спляжыў вогненнай касой 
I кінуў на гарэлле 

жменю семя. 
Затым на ўсход схіліўся — 
Сонцу слава! 
На захад — 

пакланіўся Перуну. 
Жытло зляпіў. 
З ліцвінкаю бялявай 
Абжыў за ноч глухую старану. 
Той край — 

мая радзіма. 
Дзве ракі, 

Як дзве рукі, 
Сялібу абдымалі. 

З лукі — 
тугія стрэлы — шчупакі 

У гаршчок, на юшку, самі заляталі... 

II 
- ДАЛЁКІ СОН- 

ЯК БЫЦЦАМ - 
ТУТ БЫЛА Я... 

Знаёма ўсё 
i — незнаема ўсё... 

Ты ведаеш, дарога палявая, 
Які мы боль з табой удзвюх нясём?.. 
 
* * * 
...Вясна здала 

апошнія залікі. 
А там i лета,— 

тэхнікум, бывай!.. 
Вясна цвіла... 
Уладна хтосьці клікаў — 
Слухмяныя, 

мы беглі ў белы гай. 
«Ты пчолачка, 
Пчолка ярая! 
Ты вылеці за мора, 
Ты вынесі ключыкі, 
Ключыкі залатыя. 
Ты замкні зімачку, 
Зімачку сцюдзёную! 
Адамкні лецейка, 
Лецейка цёплае...» 

Бярозы песню на руках насілі — 
Людзям паслухаць, 

нівам, паплавам. 

А рэха крохкае 
па кропельцы-расіне 

Праз цішыню вяртала гукі нам. 
Я па сцяжынках лётала, 

сабраць каб 
У песню зноўку гэты перазвон... 
I раптам... 
— Цьфу ты, напалохаў... дзядзька... 
— Дзень добры... иётка... 
Ява ты цi сон? 
...Сябровак я 

дадому не гукала... 
 
I 
- МАЙ-ШЧАСЦЯДАЙ 

ПРЫХОДЗІЦЬ РАЗ 
Чаромхавым прыбоем, 
Калі гадоў i дум запас — 
Не ўтоўпіш у абдоймы, 
Калі ваўкі ўсе за гарой, 
За чорным лесам слоты 
I спадзяванняў светлы рой 
Каптурыць мёдам соты... 
Кароткі май, 

таропкі май, 
Я на цябе не ў крыўдзе... 
Будзь блаславён! — 

за сцежку ў гай, 
За трапяткое: 
— Прыйдзеш?.. www.ka

— Не, не прыйду,— сказала ты 
Ці то ўсур'ёз, ці жартам... 
I пацямнеў адхон круты,— 
Не, не прыйду. Не варта... 
I заскакала між бяроз 
Галоўка канюшыны, 
Суніца на сцяблінках кос — 
Чырвоная хусціна. 
 
II 
- ТОЙ ДЗЕНЬ? 

МІЛЬГНУЎ, ЯК I ЛЮБЫ – 
Затоенай усмешкай... 
Другі пагляд 

мне мілы быў, 
Другія звалі сцежкі. 
З пісьма 
Што ўчуць хацеў бы ты, 

прабач, 
Пішу зусім не тое, 
Бо знаю: не найлепшы ўрач 
Маўчанне залатое. 
Звіняць канікулы, 

а я - 
З табой амаль што побач: 
Хаджу ў балоцістых краях 
«Вучонаю» асобай. 
У нас тут практыка... 

Тваё 
Пісьмо 

мне Сам прывёз ён... 
Ці верыш — 

добры паштальён 
Табе пасланы лёсам... 
Ён так умее расказачь, 
Што ўвачавідкі бачыш, 
Як гіне ніцая лаза — 
Прытулак тлустых качак, 
Як будзе жыта палавець 
На зыбунах-балотах, 
Палёўкай 

жаба заслыве 
I бусел 

скіне боты... 
Зямлю мы хочам падлячыць, 
Дрыгву аддаць аратым... 
Над вечнай багнай загучыць 
Як гром — 

меліяратар! 
Р. S. 
...Адбіла б гэты ліст табе 
Марзянкай баравою, 
Ды дзяцел 

кропкі падзяўбе: 
Зямляк твой — 

ён з табою. 
Няхай бы плыў праз чарагы — 
Нібы чаўнок — 

па Начы... 
Ды сомам сонным www.ka

вір круты 
Яго глыне, няйначай. 
Магчыма б, хмаркай паляцеў... 
Ды вецер змоўк у злосці, 
Крыл развінупь не захаіхеў... 
...Ну што ж — 

пашлю па пошце. 
 
I 
- ЗЯМЛЮ КІДАЛА I КРЫШЫЛА 
Грымотаў чорная рука, 
Маланкі — вогненныя жылы — 
Крывава рваліся... 

Гукаў 
Я ў тую ноч цябе праз далеч, 
Праз ветраны шалёны свіст, 
Праз ліпень з лютымі ільдамі, 
Што ў сэрца мне 

занёс твой ліст. 
Узмах крыла 

i ў цёплы лівень 
Усплёск гуллівых ручаёў — 
Імя тваё, 

як лівень,— 
Лія, 
Я піха лашчыў 
зкоў i зноў... 
Дзе, 

Лія, 
спадзяванні чэрпаць? 

З якіх краёў чакаць зару?.. 
...Здымалі скальп з зямнога чэрапа 
Ілля-прарок i бог Пярун... 
 
ІІ 
- СЯЛІБА... 

ЯК ДАЛЕКІ ЗВОН, 
Балюча згадкі разгайдала. 
Сяліба... 

Помніш: да акон 
У пісьмах птушкай прылятала. 
Сяліба... 

Як прысуд прысяг 
Майму маўчанню, паняверцы. 
Сяліба... 

Як нямы працяг 
Тых слоў, што стукаліся ў сэрііа. 
Сяліба... 

Ноччу неўпрыкмет 
Сон вартавала мой трывожны. 
Сяліба... 

Адзінокі след 
Я ранкам бачыла на пожні. 
...Сяліба... 

Ты — перада мной. 
Спатканне ўрэшце лес прызначыў... 
Вунь Крутаяр — крутой сцяной, 
На ім царква — над самай Начай... 

www.ka
mun

ika
t.o

rg



I 
- ПРА МАСТАКА Я ВЫЧЫТАЎ ТЫМ ЛЕТАМ: 
Сам Багдановіч-бацька ва ўспамінах 
Засведчыў, што ў Халопенічах нашых 
Царкоўны роспіс у здзіўленне кідаў 
Усіх, хто ўпершыню богабаязна 
Узняў пагляд... 

А майстар у паданнях 
Застаўся — 

грахавод i выпівака: 
Hi імя i ні прозвішча... 

Царква 
Стагоддзямі хрысціла, адпявала, 
Пакуль фашысты ў часе адступлення 
На неба сёмае не ўскінулі яе... 
Шэдэўраў я не бачыў. 
Толькі думка: 
А раптам i на светлым Крутаяры 
Той самародак пабываў аднойчы — 
Спакою не давала доўга мне. 
Айцец Лявонцгй: 
— Забытай даўніны адданых сведкаў 
Няма між нас, апроч самога бога. 
Але на цвінтары, пад гэтай ліпай, 
Спіць вечным сном Заброцкі. 

Кажуць, пан 
Ахвоч быў шыкаваць i кроў вярэдзіць: 
Мядзведзяў паляваў, 

сялянак гвалціў, 
A ў перадыхах — 

хроніку пісаў... 
Але ў прадонні часу знікла ўсё. 
Калі ж ахвоту маеш — 

у цямнотах 
Муроў — шукай... 

А можа, знойдзеш што... 
 
* * * 
Я адшукаў тады не вельмі многа... 
На аркушы адным: 

«Ахрэм гаворыць: 
«Вось так мы ганчакоў увекавечым... 
A лоўчы — хто? Анёл альбо прарок? 
Ці сам Хрыстос па пералесках гойсаў?» 
Ну што за хлоп! 

Яшчэ смяяцца мусіць... 
Была б ікона — 

знойдзецца святы!» 
I тут я ўгледзеў збоку цьмяны контур... 
ГОН 
(Накід іконы «Святое паляванне») 
Б'е ў насы 

след гарачы, 
Вар'яцее нутро, 
Хрып пагоні сабачай 
Абыходзяць утрох. 
Паляўнічай пальбою 
Перакроен прасцяг. 
Чорны, 

з белым падбоем, 
Як анафемы сцяг, www.ka

ПЕРШЫ - 
лезе са скуры, 

Ногі смаліць крупчак... 
Не ўгрызастай натуры, 
Ды не снедаў ганчак... 
Сквапным голадам 

нораў 
Азвярыў гаспадар. 
Нюх — сухі, быццам порах. 
След! - 

i ў жылах пажар! 
I пластуе ў пагоні: 
Вось ён, 

цёплы, — 
ірві!.. 

Іскры 
цемняць — 

смугою, 
Іскры — 

кроплі крыві. 
Смаліць горасць 

у пашчы 
Ну! - 

i раптам 
ДРУГІ 
Над імклівасцю нашчай 
Сцяў 

зубоў абцугі. 
Гладкі, пругкі, як вузел. 
Кожны мускул звініць. 

Не дранцвее ў нагузе — 
Шал крыві не п'яніць. 
Рыжым ценем 

па пятах 
Ішоў увесь гон. 
Знаў: 

камяк той напяты 
Будзе яго! 
Знаў: 

пальюцца пахвалы, 
Будзе рэй гаманкі, 
Будзе лепшы кавалак 
З гаспадарскай рукі. 
Тут жа зайцавы лапкі 
Паднясуць 

як медаль... 
Будзе чуйна i зябка 
Сніцца белая даль... 
Будзе слава... 

А покуль — 
Снег кіпцюрыць гайня. 
ТРЭЦІ, 

збіўшыся з кроку, 
Прапускае каня. 
Смех блазенскі 

іскрыцца 
У вачах ганчака: 
«Паласнуць бы па лытцы 
На скаку рысака!..» 

Шусне ўбок 
вараны, 

Узаўецца хламіда, 
Зыркнуць бела 

штаны — 
I ў сумёт пад яліну 
Нырне гаспадар... 
Грымнуў 

злою хвілінай 
Двух набояў удар... 
Недзе заяц зваліўся 
На скрываўлены снег... 
Стогнам 

хрыплым 
давіўся 

Сабачы 
смех... 

 
* * * 
Нa аркушы другім, цвілым, пажоўклым: 
«А што за Багародзіца ў Ахрэма? 
Між хлопаў ходзяць чуткі, бы яна 
Ягонай дзеўкі крошкі падабрала... 
Няўжо ён у адпомстку, што ў святыні 
Я загадаў сябе намаляваць, 
Рашыў каханку гэтак жа праславіць? 
А вочы... 

Так i клічуць да блажэнства...» 

II 
- ЛЕГЕНДУ ПРА КАХАННЕ TOE 
Ты ж мне, у пісьмах, 

прысвячаў?.. 
Я плакала... 

А ён святое 
У сё пракляў. 

А ён крычаў, 
Як змоўнік, 

бег 
па сцежках 

воўчых: 
«Адкрыйся, неба! 

Дзе ты, бог?! 
Няма цябе, 

кал i ты змоўчаў, 
Калі сцярпець такое змог, 
Калі нявіннясць, 

злосны, 
кінуў 

На ложак панскі i калі 
Яе 

з пакутніцкай пярыны 
У багну сцежкі завялі...» 
Бег 

i крычаў балотнай твані: 
«Вярні 

адзіную, 
аддай!» 

А прад ім, як у тумане, 
Хтось зорку мройліва гайдаў — 
Агонь няўлоўны, 

сіні колер, 
Што так для воч яе шукаў! 
...Прадонне хлюпнула... 

Ніколі 
Не ўсхмеляць фарбы мастака... 
 
I 
- ІШОЎ ТАБЕ НАСУСТРАЧ ПРАЗ ГАДЫ 
Хоць інтэрнат, 

як сябра самы шчыры, 
Не шкадаваў сустрэч 

i маладых 
Не раз праводзіў у вяселыш вырай... 
Той верасень, 

на курсе выпускным, 
Як старшыня падшэфнае арцелі — 
Ружовашчокі — 

у кутку лясным 
Нас па суседству рассяліць пацэліў... 
Сябры мае — настаўнікі праз год, 
На месяц для калгаса бульбакопы — 
Да вашай вёскі — што той пераход! — 
За ноч праджгалі б добрых дзве Еўропы! 
I я — штовечар боты ваксаваў, 
Ішоў з трывогай... 

А назад вяртаўся — 
На ўсе лады абсмейвала сава, 

Аж сонны лес ад жудасці хістаўся... 
З табой Яго тады ўжо не было. 
Ён працаваў. Ён штурмаваў балоты, 
Скарб адкрываў. 
I славаю цвіло 
Аблічча на газетных разваротах. 
Адно казалі — з нейкае пары 
На адрас твой паменела паштовак... 
...А ты званчэй вясновае зары 
Смяялася, спявала між сябровак. 
Як любаваўся я табой здаля, 
Прасіў: скажы, 

скажы адно мне слова — 
I заквітнее ў верасні зямля, 
I грымне май зялёнаю абновай!.. 
 
ІІ 
- ДЗЕНЬ МОЙ - ГАЛУБІНАЕ КРЫЛО, 
Ноч - 

крыло 
рабінавай заранкі. 

I нішто захмарыць не магло 
Сіняву над крыламі вяснянкі, 
Бо вяла ў жыццё сама вясна, 
Сэрцу адкрываючы прасторы. 
Весні човен не прасіў вясла, 
Гонка плыў у летуценным моры, 
Што пасля 

юнацтвам назавём... 
Тут было мае ўсё — без аглядкі: www.ka

Сонца, i травінка з мурашом, 
I ключы ад хітрае загадкі: 
«Ну чаго ўздыхае той дзівак, 
КалІ проста — ўзяць ды засмяявда 
I ўзляцець ад шчасця — 

проста так!» 
А было вяснянцы васемнаццаць. 
 
I 
Запіска, знойдзеная ў дупле, 
Дзе бярогся полудзень 
- Я ВОБЛІК ТВОЙ ПА КРОПЕЛЬЦЫ ЗБІРАЎ... 
Снаваўся голас 

з песень у жытах, 
Ca звону пчол, з шапоткай плыні траў, 
З журбы асенняй, што раняе птах. 
Твой позірк чэрпаў 

з глыбіні крыніц, 
З нябёс, што палі верасамі ў бор. 
Гарэзны смех твой 

выкраў у сініц, 
Загадкавасць — у патаемных зор. 
Жаданасць вуснаў 

вызнаў у малін, 
А гнуткасць юную — 
у трапяткім трысці... 
Сарок-паштарак 

сорак дзён маліў 
Пра твой прыход мяне апавясціць... 
I ты прыйшла — 

як самы светлы дзень! 

I ты — мая. 
Бо ты — з маіх надзей. 
 
II 
- КАХАЎ ТЫ НЕ МЯНЕ, 

А ЦЕНЬ КАХАННЯ. 
Дйі абляцелі успамінам горкім. 
Пяшчота, i адчай, i парыванне 
Былі святлом даўно патухлай зоркі. 
На тлумным i вясёлым раздарожжы 
Я гэта ўсё адчула так балюча. 
I сэрца адгукнулася трывожна 
Квяцінцы той на камяністай кручы. 
Аберагчы!.. Хай цемень — акіянам,— 
Не паглынуць ёй сонечнае зерне! 
Ад слоты захіну яго старанна,— 
Ляці ў зеніт з халоднасці вячэрняй! 
 
I 
- ЧОРНЫМ ВЕТАХАМ 

ПАДАЎ ГРЭБЕНЬ, 
I касы чорны бег з пляча... 
Скалыхнуліся травы — 

ля неба, 
Скалыхнулася неба ў вачах... 
Малітва: 
На руках узнімаю цябе 

з абагрэтай паляны, 
з гнязда зялёнага, 

Узнімаю, як птушку, да зор. www.ka

Ды міжволі цяжэюць рукі: 
Бачу я, што маё жаданне 
Апярэдзіла ты — 

між аблокаў 
Узлятаеш да ростаняў ціхіх, 
Дзе блукаюць усе закаханыя — 

святыя 
i грэшныя. 

Знаю: трэба адной пабыць... 
Басанож — па Млечнаму Шляху — 
Ступаеш, нібы па вуголлях, 
I ў сэрцы гняздо завіваюць 
Гарачая слодыч збліжэння 

i холад пазнання... 
Вярніся! — 

працягваю рукі — 
А ты ўсё далей 

адыходзіш — 
Мая 

i чужая, 
як неба. 

 
II 
- СКАЖЫ, СКАЖЫ, ДАРОГА ПАЛЯВАЯ, 
Якія думы ад мяне хаваеш?.. 
Маўчыш, бяжыш: то напрасцяк, то збочыш, 
Нібы прызнаць мяне зусім не хочаш. 
Давай падружым ціхенька з табой, 
Хоць ты вядзеш мяне праз даўні боль, 
Як некалі не раз вадзіла ў сне 

Трывожнай нарачонай па вясне. 
Давай падружым... Пэўна, дзён праз пяць 
Тут ножкі драбнячком пратупацяць: 
Ён горда на руках дачушку ўскіне... 
А нам — 

юнець балюча ва ўспаміне... 
Ён тут цяпер — на год альбо на два: 
Дрыжыць прад ім тутэйшая дрыгва... 
Голас дарогі: 
— Дрыгвы няма — балацявіны ёсць. 
I быў мужык твой як жаданы госць, 
Я з радасцю яго сюды вяла — 
Да працы i да нашага стала. 
I хлеб, i ласку добры чалавек 
Знаходзіў тут заўсёды — з веку ў век. 
Не раз па мне зямель чужых сыны 
Цягнулі волакам купецкія чаўны: 
З Дзвіны ў Дняпро тут шлях стары ляжаў. 
Між Эсаю i Начаю мяжа — 
Вось гэты грэбень, дзе лазняк расце. 
Узнацк паўночных прынімаў гасцей 
I сувязь — «узы» — з Начаю трымаў, 
А там — аж у Дняпро ix кіраваў... 
А што такое — Нача? 
Рай для купцоў, удача! 
Во «Нача» — значыць «плодная зямля». 
I князя вабіла яна, i караля. 
Тут скрыжаваны ўсіх плямён шляхі: 
Быў месцам бойкім гэты кут глухі — 
Ліцвін рачулку Начаю назваў, www.ka

Крывіч-бягляк тут хату збудаваў. 
Дзяцей жанілі, 

крэўнасцю сваёй 
Трымалі лад над плоднаю зямлёй. 
Штогод лясісты грэбень-перавал 
З гасцямі па дажынках піраваў. 
Сіўцовая, 

над Начаю, 
палянка 

Завецца i дагэтуль — Пагулянка. 
Голас Пагулянкі: 
— Шчаўры, Сяліба, знатны Ўзнацк 
Кавалак ласы,— 

знала знаць: 
З вясны да снегу шлях кішэў 
I туга набіваў кішэнь... 
Дый люд мазольны раз у год — 
Калі не ціснуў недарод — 
Душу адводзіў у гульбе, 
Быў першым панам — сам сабе. 
У спелай вішні — спелы сок: 
На абручы рабіў наскок. 
У бражцы бражыўся ячмень, 
Шумеў, як ачумелы чмель,— 
Сярдзіта трэсла піва 
У бочках рыжай грывай. 
Калі ж прасілася ў каўшы 
I зморана цішэла — 
Ганцы ляцелі да Ушы, 
Да Лепля, Багушэва... 

Усе - 
да Полацка — 

paдня, 
Сваты, швагры 

i проста 
Знаёмы люд, які штодня 
Трапляў на гэту ростань: 
Рыбак з Лукомля нёс вугроў, 
Падсмяглых на чарэні. 
Ішлі музыкі з Дудароў, 
Шаптухі з-пад Чарэі... 
У добрай бочцы — добры клёк, 
I знала ўся акруга, 
Праверыць посуд свой 

здалёк 
Прыбудзе сам Вялюга: 
Ці так збандарыў ён чаны, 
I чым напоўнены яны?.. 
...Да вечара — 

ад ранку 
Гуляе Пагулянка... 
Калі ж уходзяцца каўшы, 
Калі галовы кругам — 
Павольна просекай спяшыць, 
Як бог Вялее,— Вялюга. 
Няблізкі шлях, 

ды ў самы час. 
Гнядзька — да канавязі, 
Сярмягу скінуўшы з пляча, 
За стол сядае князем. www.ka

«А калі ты бондар, 
Дык зрабі мне бочку, 
А я ж табе заплачу 
На печы ў куточку». 
Ад вечара — 

да ранку 
Гуляе Пагулянка. 
Голас Вялікага Каменя: 
Спалохалася? 

Не варта: гэта я 
Камень, i усё - 

Як чорта старога, 
Выцягнулі, каб голы пры дарозе стаяў... 
Не ўцямлю: за што пакаралі так строга?.. 
Хіба я нарогі каму паламаў? 
Ці косы ззубрыў у разгар касавічны?.. 
Не помню такога... 

Спачатку драмаў 
На ўсмяглай паляне сунічнай,— 
Ля самага возера... 

Рыбу сушыў 
На мне прапрашчур далёкі, 
З майго блаславення паціху грашыў: 
Сямейка расла пад бусліны клёкат. 
На плечы свае хлапчукоў я ўзнімаў, 
Каб свет паказаць ім няблізкі, 
Каб страх падоўгу малых не трымаў 
Ля матчынай цёплай калыскі... 
А потым чужынцаў навадзіў лёс, 
Агнём людзей ад мяне выпякалі: 

Крычалі, што бог тут не я, а Хрыстос... 
I стаў называцца я 

Чортавым Каменем... 
Пакінула пушча мяне, 

адышла, 
Вятры заспявалі 

у тысячу глотак... 
А возера — 

бросня ў палон узяла, 
Бо чорта, сказалі, няма без балота. 
Пра час я забыўся... 

Адно што рубцы 
На целе прарэзаны сонцам i ветрам... 
...То войны навальваліся, то купцы — 
Радзелі над Начай зубрыныя нетры. 
Імхі наступал!, плылі зыбуны, 
За горла няшчадна сціскалі рачулку. 
Сялібу на новае месца сыны 
Сцягнулі, 

ад выспы адрокшыся гулкай. 
Мяне ж абміналі, калі не лічыць 
Гуляку, што часам ад Шлёмы — 
З карчомкі — 

сюды забрыдаў па начы, 
Згубіўшы дарогу дадому,— 
Каб клясціся заўтра, што чорт закружыў: 
Як быццам ля жонкі на печы, 
Разуў на камені, 

cпаць палажыў 
I світку накінуў на плечы. www.ka

...Паверце — абрыдла праклятаму жыць: 
Самотна, тужліва пад небам... 
А што я не справен яшчэ заслужыць 
Свой чэсны кавалак хлеба? 
Пад вугал бы хаты надзейна падсеў 
Ці лёг бы ў музеі як сведка — навекі... 
Ды час за мной славу дурную нясе: 
Я — Чортаў... 

На чорта ж я 
чалавеку?.. 

* * * 
Дарога — у маршчынах каляін, 
Дарога — крок за кронам — успамін. 
Я палюбіла гэтую зямлю, 
Яе дажджынкі вуснамі лаўлю, 
Сюды лячу на крылах аблачын, 
Травы гамонку слухаю ўначы,— 
I ўсё здалёк... 

Я — незнаёмка тут. 
Здалёк 

абвеснен сэрцам блізкі кут. 
Ты ў песнях мне прынёс сваю зямлю. 
Яе даўно б забыць, а я — 
люблю. 
 
I 
- ЗГУБІЦЬ ЦЯБЕ - БЫЎ СТРАХ МОЙ 

НЕПАТОЛЬНЫ... 
Я шчасцю, як асенняму квітненню, 
Так мала верыў: 

той, другі, няўмольна 
З'яўляўся побач — 

незаўважным ценем... 
Глядзела ўдалеч з ціхаю тугою, 
Спявала мне, 

а я не чуў ні слова... 
Karo шукаў i адплыпаў смугою 
Трывожны ветразь песні вечаровай?.. 
 
ІІ 
- ДЗЕНЬ ДОБРЫ, ДЗЕДУ!.. 

ПЭЎНА, БОГ 
Не вылягаў на печы: 
Някепска ў працы вам памог, 
Пагрэў з сякерай плечы... 
— Ды не, брат, бог тут ні пры чым, 
Тут — дзедава навука: 
Калі вось гэтыя карчы 
Пачнеш без розуму сячы — 
Адніме ногі й рукі. 
Прырода хітра напляла 
Тугіх вузлоў-карэнняў — 
Ад паднябеснага крыла 
Да цёмных сутарэнняў... 
Вось гэты корч: яго разгледзь — 
I, нібы ў кнізе слыннай, 
Чытай адбігкаў смольных медзь — 
Пушчанскія быліны: 
Якія сілы тут гулі, 
Пажары, завірухі, www.ka

mun
ika

t.o
rg



Як там, дзе пушчы паляглі, 
Паўзло балота глуха... 
...Карчы дзяром, 

ды вось бяда: 
Бяруцца, брат, за Начу. 
Спраміць вунь нехта загадаў. 
А гэта — 

крышка, значыць... 
Яшчэ скажу вам, брат, адно, 
Красуня-маладзіца: 
Цяпер далека ў нас відно — 
Бадай-што вёрст на трыццаць. 
Зірні туды, зірні сюды: 
Hi кусціка, ні дрэва... 
Зямля, крый божа ад бяды, 
Галюткая — як Ева... 
— Дык што ж вам, дзед, шкада дрыгвы? 
Ці асакі-разухі? 
— Ось так выходзіць, брат, i вы 
Засушніцкага духу... 
Тут ёсць такі — ён хоць куды: 
Лясок — пад стэп цярэбіць, 
Зірне — 

вось тут зашмат вады, 
I тут — паменей трэба... 
Паперу крэсліць штоначы, 
Рачулку ў шнур раўнуе. 
А тут жа — нібы ў тым карчы — 
Сакрэт. 

З-за вуха не сячы, 

Пакуль не абмазгуеш. 
 
I 
— АДКУЛЬ ТЫ ЎЗЯЎСЯ, 

ЗАЛЯЦЕЎ АДКУЛЬ 
У сэрца вецер — 

сіверкі, астудны?.. 
Гадоў лісцё страсаецца ў раку, 
I грукаецца ў дзверы 

дзень мой судны... 
Ён на парозе... 

Што яму сказаць? 
Прагнаць з вачэй? 

A з сэрца ці прагоніш? 
Пагляд апошні твой 

агнём ляза 
Мае ўспаміны раніць i сягоння. 
Чаму не бег, не супыніў цябе?.. 
А можа, думаў, скончацца пакуты, 
Якімі быў — i ў шчасці, i ў журбе — 
Да памяці аб ІМ, як раб, прыкуты... 
Ты адыходзіла... 

Засмужаная стынь 
Хавала постаць i глушыла крокі. 
Ты адыходзіла... 

А я стаяў — 
пусты, 

Абкрадзены, 
бяздушны, 

адзінокі. www.ka

II 
- ЧОРНЫЯ ГОНІ, 

ЧОРНЫ ЛОГ... 
Дзе тыя тоні, 

прырэчны мурог? 
Чорныя ветры — 

хвост трубой, 
Пыл перагрэты — 

чорнай гульбой. 
Ані кусточка, 

каб затрымаць, 
Ані лісточка, 

каб пашаптаць. 
Чорныя нівы — 

багацце ракой?.. 
Думку шчымліва 

грызе неспакой. 
Чорныя стрэмкі — 

стрэлкі канаў, 
Надзеі старэнькай 

праменьчык сканаў 
У сэрцы маім, 

а можа, ў тваім, 
Бо на зямлі 

адной 
мы стаім: 

Мудрасць лясная — 
над нашай калыскай, 

Цяга рачная — 
у свет няблізкі... 

Рэкі, песні зямлі, 
Рэкі, душы зямлі, 
Бы ў трунах ляжаць — прамыя, 
Бы струны — ды нежывыя. 
Высечам пушчы, 
Крыніцы засушым... 
Як жа яны будуць — нашыя душы: 
Ці не збяднеюць? 
Ці не змялеюць?.. 
Талінкі-скачкі 

як не было: 
Левае ў Начы адцята крыло. 
«Плакаць, дурненькая, 

кінь над ракой. 
Гэта ж капейкаю 

пахне якой! 
А тут нібы скула 

сядзіць на баку: 
Царкву падаткнула 

якраз пад руку,— 
На самай жа трасе, 

халера, тырчыць. 
Ды мы ў адначассе, 

як тыя карчы: 
Падчэпіць бульдозер — 

i кропка, i ў рай!.. 
Вось так i вывозім 

мы з багны 
край». 

* * * 
I паміраюць ціхія рачулкі, 
Нібыта безыменныя героі, 
У сэрцах пакідаючы тугу... 
I на палетках, як на полі бою, 
Ляжаць пазаараныя магілы — 
Адбіткі-цені рэчышчаў жывых, 
Што ў веснаходы 

паўнаводдзем трызняць, 
Рвуць небыццё 

i напаўняюць жылы 
Крывёю прагнай — талаю вадой, 
З далёкіх рэк 

на нераст клічуць рыбу, 
А з выраяў 

чакаюць 
чынных качак... 

Ім з лотаці агністай 
на зямлі 

Запальваюць Шлях Млечны, 
Каб у цемры 

не збіліся, 
Да роднага парогa ў час прыляцелі, 
Зладзьбавалі гнёзды... 
Гараць прысмеркла ў шчодрасці вясновай 
Пажадна-уваскрослыя рачулкі. 
А рыба — не ідзе, 

i качкі — міма... 
I дацвітае лотаць на магілах... 

I 
- ЛІСТ АТРЫМАЎ Я ДЗІЎНА-НЕЧАКАНЫ: 
«За дзёрзкасць хай даруе мне ўсявышні, 
Што ад яго свой позірк мнагагрэшны 
Адвёў я дзеля спраў зямных, нікчэмных. 
Не раз я чуў, што вы руплівец шчыры 
Лясоў, 

i рэк, 
i жыўнасці бясслоўнай 

I мысліце, што край, пад небам слаўны, 
Красой i песняй быць павінен шчодры. 
Таму надзею маю, што свой голас 
Далучыце да нашае малітвы: 
Каб Крутаяр, 

крыніцамі славуты, 
Не быў засушан з Начаю агулам. 
Плоць напаіць вады хапае ў бога. 
Але як Талінка канавай стала, 
Струмені цудадзейныя слабеюць,— 
I чым цяпер 

душы спатоліць смагу? 
Парушана гармонія ў прыродзе. 
Сябе царом над ёй 

смяротны мысліць... 
У велічы i гонары забыўся, 
Што ён часцінка тут, не заваёўнік, 
Што ён азначан мудрасцю i словам, 
Каб у прыродзе добры лад трымаўся. 
Бог не даруе дзёрзкай непакоры, 
Усё ад неба ў гэтым існым свеце... www.ka

...Бог дасць i мір i ласку нашай хаце. 
З тым бласлаўляю вас. 
Айцец Лявонцій». 
 
ІІ 
- НАДРЫЎНА 

ЗВОН ЦАРКОЎНЫ 
НА ВЯЧЭРНЮ 

Аблуднікаў 
грахі замольваць клікаў. 

Над святасцю 
гракі кружылі з крыкам, 

Як душы, 
што прасілі адпушчэння... 

«Смуткуй, Лявон, айцец наш самазваны, 
З сялібнай цудатворнае крыніцы 
Не прагнуць маладзіцы 

прычасціцца 
I на званіцы 

ў святасці не глянуць... 
Ды боязна — 

наўтворым мы пустошы... 
Мужуе дзед. 
— Канешне,— пакарэнне!.. 
Ды прыгажосць такую на глумленне 
Пускаць ці варта за якія грошы? 
Не бацька i не матка нам 

балота,— 
Пад корань рэж.., 
А Нача? 

A крыніцы? 
Ім - 

не канаве гэтай пакланіцца 
Хай прыйдзе ўнук, 

стаптаўшы вёрстаў боты...» 
Ім - 

не канаве... 
Мусібыць, i ноччу 

Праз сон трывога смутная карпела, 
I мара запаветная нясмела 
У сэрцы зноў прыгледзела куточак — 
Праект дыпломны, 

што пасля авацыі 
Мышам архіўным кінут на з'ядзенне. 
З пяцёркай — за наіў i летуііенне... 
...Што ж, 

еду ў Мінск — 
ізноў абараняцца. 

Хай пераможа паляпшэнне рэк! 
Над ix калыскай хай лясы ўзыходзяць. 
...Парушана гармонія ў прыродзе. 
Дапамажы прыродзе, 

чалавек! 
 
I 
- ВЕСКА МАЯ, 

З-ПАД АБСІВЕРАНЫХ ПАДСТРЭШШАЎ 
Кожны раз, 

як на блуднага сына, 
Глядзіш на мяне www.ka

i молішся, за грэшнага, 
Што карміцельку 

бабылкай пакінуў. 
Глядзіш у сэрца маё 

па-мацярынску 
I пакутуеш: 

адкуль жа ў ім столькі холаду, 
Калі не вярнуўся пад дуб з ліповай калыскай, 
Пакаціўсн па свеце жолудам. 
Глядзіш у вочы мае, 

на валасоў несталь 
(«Палысеў... 

Знаць, i лёгкі хлеб — цяжкаваты... 
I горка ўсміхаешся: 

«А колькі ж нявестак 
Падушкі ладзіла 

ў Васілёву хату!..» 
Глядзіш на рукі мае, 

на вузлаватыя пальцы: 
Ім бы плуг ды каса — 

на ўцеху. 
I быў жа, помніцца, 

нязломкам-мальцам, 
А вось, на табе,— 

ад зямлі з'ехаў... 
 
II 
- АДНА ДАРОГА - МАЦІ ХРОСНАЯ 
Хавае мару за гадамі, 
Другая — мудрая i простая: 

Жыві, як Ева пры Адаме,— 
Пад'еш ды cni сабе па-райску — 
Ані трывог, ані загадак... 
А дзе дарога ў дзень той майскі? 
Якім схавана даляглядам?.. 
Скажы, прырода, ці не гэтак, 
Як сэрца вечнае жаночае, 
I ты на ростанях сусвету 
З усіх шляхоў — 

адзін высочваеш?.. 
Сплыве бяда вадою талаю. 
Узыдзе некалі каханне 
За ледзянымі пераваламі, 
Як дасканаласць 

на змярканні... 
Ты з ёй не знаешся, прырода: 
Тваё змярканне — новы ранак. 
I ўсё ж трымаць адзіны сподак — 
Жыццё — 

з табою мы абраны. 
Мы на дарозе той вялікай 
Ідзём упоручкі, як сестры, 
Каб нехта непрабудна дзікі 
Не паднімаў сякеры вострай... 
 
I 
- ПАГОСТ - «ЛЯСНАЯ ВЕСКА»... 
Hi золата, ні срэбра. 
Грудок зямлі, бярозка, 
I — колькі хочаш — неба: www.ka

З асеннімі вятрамі, 
Ca снежным карагодам, 
У залачонай раме 
Усходаў i заходаў. 
Як паміралі продкі, 
Зусім не з ласкі боскай, 
Прадоўжыць век кароткі 
Ішлі ў «лясную вёску». 
Былі лесавікамі 
Прапрашчуры-няверцы. 
I памяць, нібы камень, 
Давіла смуткам сэрцы 
I клікала пад шаты 
Разлсжыста-густыя... 
...Над векавечнай хатай 
У кронах сонца стыне. 
Лунае адгалоскам 
Душа лясная продкаў: 
Пагост — «лясная вёска» — 
Старых бяроз чародка... 
Няма апоры болей — 
Лясныя нікнуць шумы... 
I адцвітаюць болем 
Лясныя нашы думы. 
Пагосты — як фарпосты 
Без арміі зялёнай. 
Ідзі на гэту ростань — 
Там ціха шэпчуць кроны: 
«А ці помніш ты, як бывала 
I варона ў бары кукавала. 

На бязлессі ж 
падаць галасочак 

I зязюля 
не хоча...» 

* * * 
Будзе нехта ў радасці весняй, 
Будзе вецер гнёзды люляць, 
Не спахмурыцца ластавак песня, 
Не сарвецца з арбіты зямля,— 
Калі сэрца маё пагасне... 
Знаю: 

кропля не ўзвесніць грудзі 
I труну маю не спапяліць... 
Толькі рэхам 

хай сон мой абудзіць, 
Хай у сэрцы журбой зазвініць 
Хоць адна 

слязінка твая... 
 
II 
- ТЛЕН I КВІТНЕННЕ, 

ЧАДНЫ ЗМРОК I ЯСНАСЦЬ: 
У буйстве сіл — кругаварот прыроды, 
У буйстве сіл — яе адзіны сродак 
Адолець смерць 

i стаць крыніцай часу. 
У вогненна-халодным карагодзе 
Не хоча нам руку падаць бязмежнасць... 
Суперніцтва з прыродай — непазбежнасць, 
Як непазбежнасць — розум у прыродзе. www.ka

Мы узышлі на светлую вяршыню, 
Мы ісціну пазнаць даўно гатовы. 
A вартасці рачулак i фатонаў 
Чаму дзікунскім мераем аршынам? 
Саперніцтва — 

яно не бой крывавы, 
A толькі шлях будзённы гартавання: 
Вада i сталь, дарога i чаканне, 
Крыло i неба, забыццё i слава... 
Ёсць у прыроды хворачы ліхія. 
Хто, як не мы, ёй у бядзе паможа? 
Але ж ці толькі хірургічны ножык 
У ход пускаць нам 

з лямантам: «Стыхія!»? 
 
I 
- «ТРАСАМІ,- ДЗЕД РАСКАЗВАЎ, 

- ДЫ ЗА МАКАЎКУ... 
I паляцела ўсё ў тартарары: 
Царква, 

Хрыстос, Лявонціем абплаканы, 
I роспісу забыты цуд стары. 
I песня — чалавечая бяссонніца — 
Кавалкам фрэскі да мяне прыйшла: 
Цвіло пралескай вока Багародзіцы — 
Дзяўчыны, што ў балоце смерць знайшла. 
На свет i на мяне глядзела здзіўлена — 
Не, пад тынкоўкай зрок не анямеў! — 
Ці прагна любавалася Радзімаю?.. 
Ці помачы вымольвала ў мяне? 

Калі ж хмурынкай сонца ахіналася — 
Туманіўся пагляд, 

цямнела сінь... 
Ці ёй рука чыясьці ўспаміналася? 
Халодная — спагады не прасі... 
 
* * * 
Вось i ўсё. 
Дыялог 

канчаецца 
мой... 

З табою? 
Ці з роднай Зямлёю? 
А можа,— з самім сабой?.. 
 
* * * 
Сняцца рэкам крыніцы, 
крыніцам — лясы, 
Сніцца зерню зялёнае вецце, 
Веццю — птушак вясновыя галасы, 
Птушкам — крылы, 

а крылам — вецер... 
A ці ёсць 

неадступная мара 
ў мяне? 

Што спытаць! 
Адказаць паспрабуйце... 

Не, я сэрцам пакуль што не скамянеў, 
Праразаецца думка ў бунце: 
Не такі мой народ, каб змяняць на капшук www.ka

Лес i славу роднага краю... 
...А што ў сэрцы нашу — не гадайце, прашу: 
Я нічога ад вас не хаваю... 
 
* * * 
Вякамі ў сэрцы чуйна праляжалі 
I запавет, i будучае слова. 
Адзначана, нібыта на скрыжалях, 
У ім хада гісторыі суровай: 
Як люд згінаўся ў ідалапаклонстве 
Перад Вялікім, заімшэлым Каменем, 
Як вызнаў здзекі, здраду, праўдагонства, 
Але не быў чужынцам заарканены, 
Як першародства светлую крыніцу 
Бярог у сэрцы i зацята верыў: 
Агонь не згасне, полымя ўзгарыцца 
I рухне ап'янела-крыважэрны 
Іканастас насільніціва i цемры: 
Хто з бізуном, хто з поліўкаю слоўнай, 
Хто з кругавой парукаю арцельнай, 
Дзе б'юць усе, каб не было віноўных... 
 
* * * 
Край родны мой, 

Кастрычніцкім набатам 
Абвеснен вольна 

час твой запаветны. 
Мы, камуністы, 

з бою — 
як салдата — 

Выносім на руках сваіх 
планету. 

Мы раны забінтуем ёй, загоім, 
Перададзім — блакітную — нашчадкам, 
Пільнуйцеся ж, каб штосьці дарагое 
Не згінула пад варварскім запяткам... 
Хай Нача серабрывда між імшарын, 
Злы лістабой не правіць хай дакоскі, 
Хай ціхія крыніцы Крутаяра 
Сыноў успояць для палётаў дзёрзкіх. 
Над лесам пакаленняў i стагоддзяў 
Мы дні ўзнімаем — сонечныя глыбы. 
Надзея над планетай не заходзіць. 
Квітней, мая Зямля — 

мая Сяліба. 

З М  Е С T 
*** Паміж сэрцам маім i трывогай... 
*** Можна ў сцежцы змыліцца... 
*** Часта думаю...  
Апасіяната  
Роздум  
*** Як лёгка наперад глядзець...  
*** Ці бог ішоў з парадай?..  
*** Смутак — начны валадар...  
Пачатак  
*** Сакавік. Дажджы асеннія...  
Вясна ідзе  
*** Вылятаюць сорак выраяў...  
Першы гром  
Змярканне  
*** Устаньце, мёртвыя тыраны...  
*** Сплывае гук...  
Бессмяротнасць  
Размова з буслам  
*** Зраселы голас перапёлкі...  
*** Залатая лінія дажджу...  
А голас застаўся  
Сцэнка  
*** Рэкі дзяцінства...  
*** Дрыготкая бярозка пад акном...  
Песня З8 
Дуб у чатырох вымярэннях  
*** Асенне-адзінока чараты...  
Аб рыфмах  
Вечарам на прызбе  
Апошні даклад  
Ехаў дзед дадому...  
На чацвёртым дзесятку  
Слова  
Сяліба. Дыялог праз гады i ростані  

